Eécellenza,

Ghan-nom ta’ shabi, nixtieq nirringrazzjak talli ghogbok tghaddi ftit hin
maghna f'dan il-jum ghaziz ghalina. [llum huwa I-Jum Dinji tad-Down
Syndrome, il-gurnata taghna.

Ahna kuntenti hafna |i darba fis-sena, madwar id-dinja kollha, kulhadd
jiftakar fina. Ma nixtiequx li din il-gurnata tkun gurnata bhall-ohrajn u huwa
ghalhekk li gejna ghandek illum, biex nitkellmu mieghek dwar problema li
geghda tfixkilna.

Ahna ghandna dritt ghall-edukazzjoni, edukazzjoni tul hajjitna. Nafu li I-
edukazzjoni hija |-bazi ta’ hajjitna u li din twassalna biex insibu x-xoghol
addattat ghalina. Imma ahna ghandna problema. Minhabba I-kundizzjoni
taghna, ahna ghandna bzonn aktar zmien minn haddiehor biex nitghallmu.
Hemm bzonn ta’ aktar snin ta’ taghlim professjonali wara li nispi¢c¢aw mis-
sekondarja. Dan it-taghlim, u t-tul tieghu, irid ikun tali li jwassalna u
jippreparana ghad-dinja tax-xoghol. Jekk dan isehh, ikun ferm facli ghalina
biex bil-ghajnuna tas-Supported Employment Programme, li |-Ghaqda
taghna hadmet hafna ghalieh, nidhlu fid-dinja tax-xoghol bl-ingas problemi.

Dan huwa dak li rridu nghidu f'dan il-jum taghna — ahna rridu u geghdin
nitolou ghal edukazzjoni adulta professjonali li tippreparana kif suppost
ghad-dinja tax-xoghol. Ahna kapac¢i nahdmu u rridu nahdmu imma ghandna
bzonn I-ghajnuna biex naslu hemm.

